
 
  

 

Want God het my ’n 

engel gegee, 
en ek noem haar Ma 

Ma  
Ma, ek skryf vir jou ’n gedig 
sonder fênsie leesekens 
sonder woorde wat rym 
sonder bywoorde 
net sommer 
'n kaalvoet gedig – 
want jy maak my groot 
in jou krom klein handjies 
jy beitel my met jou swart oë 
en spits woorde 
jy draai jou leiklipkop 
jy lag en breek my tente op 
maar jy offer my elke aand 
vir jou Here God.  
jou moesie-oor is my enigste telefoon 
jou huis my enigste bybel 
jou naam my breekwater teen die lewe 
ek is so jammer ma 
dat ek nie is 
wat ek graag vir jou wil wees nie. 
Antjie Krog 

Vanoggend is die Kaap gehul in ’n reënkombers. Dit is winter in die Kaap. 
Die reën val liggies neer en deurdring die aarde. Dankbaar vir die reën, 
dankbaar vir die mooi. En dankbaar vir die lewe. 
 

Motors beur deur die reën. Sommige se ligte skyn helder, ander se ligte 
breek net-net deur die reënkombers. Sommige pak die reënerige pad “in die 
donker” aand. Daar is nie ’n liggie wat brand nie, behalwe wanneer hulle rem 
trap. 
 

Net buite Stellenbosch staan ’n motor, die voorkant opgefrommel. 
Nooddienste op die toneel.  Nader aan Strand ry ’n teerpad-kleur motor, 
sonder ligte. Die motor verdwyn effens in die reën, maar is sigbaar wanneer 
hy rem trap. 
 

Dalk is die lewe ook so...ons as mense is almal op pad, sommige is gejaagd, 
ander rustig. Sommige se lewenslus brand hoog, terwyl ander sin net flikker. 
Ander beur donker deur die lewe en sommige staan langs die pad, effens 
gefrommel van die lewe se aanslae.  
 

En wanneer die storms van die lewe oor jou pad kom? Dan is daar 
nooddienste wat kan help (familie en vriende, hartsmense), wanneer jy in die 
donker rondtas en die lewe jou oorweldig, is daar diegene wat dit sien, uitreik 
en help om jou lig te laat skyn, jou bo te hou, jou hand vas te hou. 
 

En wanneer jou liggie helder skyn, gee jy lig vir die wat dit nodig het, 
onwetend dalk. En soms moet iemand net vir jou sê “Sit jou ligte aan”. 
 
Geniet die Kaapse winterweer! 
        Riata Nel 

 

Nuuskrummels               Donderdag 11 Mei 2023 



KINDERPINKSTER 
Ons nooi al ons Kinderkerk kinders en hul maats uit na ons Pinksterfees. 

Sondag21 Mei tot Donderdag 25 Mei @ 19:00. 
Bring saam: Jou Bybel, Pennesakkie, maatjies, pajamas en kombers. 

Sondag 21 tot 25ste Mei 
Sondagoggend 9:00 

 
Sondaaand–Donderdag 

19h00 tot 20h00 
 

Dinamiet Kiedz 
Kinderbediening 

NGK 
Lourensrivier-Strand 



  
 
  

KERKKANTOOR 
021 853-5991 

Maandae 09:00-14:00 
Dinsdae-Donderdae 

08:00-14:00 
Vrydae 08:00-13:00 

 
Predikant: Ds. Derick Boonzaaier 

derick@lourensrivier.co.za 
 

Finansies: Charlene van der Watt 
fin@lourensrivier.co.za  
(Maan-Vry: 09:00-12:30) 

 
Skriba: Riata Nel  

admin@lourensrivier.co.za 

SONDAG 14 MEI  
SONDAG 14 MEI 

09h00 Erediens – Ds. Derick 
Kinders kom eers kerk toe en verdeel 

dan na die klasse. 

PINKSTERDIENSTE 

  
  

KINDERPINKSTER 
(In die kerksaal vir ons kinders) 

  
  
  

SONDAG   21 MEI 19:00 
MAANDAG  22 MEI 19:00 
DINSDAG  23 MEI 19:00 
WOENSDAG 24 MEI 19:00 
DONDERDAG  25 MEI 19:00 

SOP/BROODJIES 
PINKSTERDIENSTE 

Sondag 21 Mei - Donderdag 25 Mei @ 19h00 
 
  

Heerlike sop en broodjies is na die Pinksterdienste in 
die portaal beskikbaar. Mense wat die jaar weer 

sop/broodjies wil skenk, kan die kerkkantoor kontak.  
Gee asb jou naam deur en watter aand jy sop en/of 

brood kan bring (Riata 0825605283) 
 
  

Ons nodig nog per aand: 
Maandag 22 Mei 1 x sop (5liter) + 1 brood 

Dinsdag 23 Mei sop x2 (5lx2) 
Woensdag 24 Mei sop x2 + 3 x brode 
Donderdag 25 Mei sop x3 + 2 x brode 

 
Diegene wat sop/broodjies bring, help ook na die tyd 

met die opwas van die sop-koppies. 

  
  
  

DANKIE BY VOORBAAT! 

     GEBED - Bakens van Geloof 
Reeks Sondag 14 Mei 09h00.  

 
       Nooi gerus vriende en familie 

en veral die kinders!  
  
 

mailto:derick@lourensrivier.co.za

Kerkkantoor-ure 
tydens skoolvakansie 

Maandae. Woensdae. Vrydae 
08:00 – 12:00 

Kantoor gesluit: 
Dinsdae en Donderdae 

BASAAR 
 

Huis PAM Brink hou  
Saterdag, 3 Junie Basaar om 8:30!!!!! 

Spek&eierbroodjies te koop vanaf 7:00 
 

Poeding, Pannekoek, Wit olifanttafel, 
Tweedehandse klerasie, Handwerk, 
Tuisgebak, Kinder- en geskenktafel. 

Wegneemetes: Kerrie & Rys, 
Pampoenkoekies, Braaibroodjies, 

Boereworsrolle en Hoenderpasteie. 
 

Kom drink saam met ons tee en smul 
aan ons heerlike tuisgebakte 

verskeidenheid soet- en soutigheid in 
ons teekamer. Kom geniet die dag saam 

met inwoners en personeel. 
 
 

Ons begin al Vrydagmiddag, 2 Junie 
met heerlike Beesvleis Kerrie en Rys @ 
R60.00/500ml bakkie en Jaffels (kerrie 
en gewone maalvleis asook Hoender 

Mayo) @ R25.00 vir afhaal vanaf 14:00. 
 
 

Vir bestellings en navrae kontak 
Christine Combrink @ (021) 854-4579 / 

reception@strandsorg.co.za. 
 

mailto:reception@strandsorg.co.za


Aandag ouers! 
Ons nooi jou om na die diens ‘n koppie tee of koffie in die portaal te geniet. 

Die kinderkerk maak 10:15 klaar. Moet asseblief nie in die saal ingaan en 
binne vir die kinders wag nie. Julle is meer as welkom om in die portaal of 

buite te wag. 

 

 

 

 

 

 

 

 

 

 

 

 

DAGBOEK VIR DIE WEEK 
   
SONDAG   14 MEI  09:00 Erediens - Ds. Derick 
      09:00 Kinderkerk 
      17:30 Lifeline Jeug 
MAANDAG  15 MEI  19:00 Rapha Vroue 
  
WOENSDAG  17 MEI 08:00 Senior Manne 
     09:00 Vroue Biduur     
DONDERDAG       18 MEI 19:00 Hemelvaart 
     Kerkkantoor gesluit 
  
VRYDAG  19 MEI 05:30 Mannegroep 
     17:30  Lifeline Jeug Karwas 
         
SONDAG   21 MEI 09:00 Erediens - Ds. Derick  
     09:00 Kinderkerk 
     17:30 Lifeline Jeug 
     19:00  Pinksterdiens 
     19:00  Kinderpinkster in saal 
  

 

VOORBIDDING 
• Ds. Derick vir sy boodskap 

• Oom Jan van Eeden van Amsterdamslot. Hy is gediagnoseer met Pankreas kanker.  

• Ons innige meegevoel met Trysie Oberholzer en gesin met die afsterwe van haar man, 

Boetie. Ons gebede is met julle in die moeilike tyd. 

 

Ons vra voorbidding vir die voorbereiding vir die Pinksterdienste en Kinderpinster en vir 

elkeen wat bydra tot die sop/broodjies elke aand. 
 



Ek is in n hoofstuk in my lewe waar ek nie meer sekere dinge wil ‘entertain’ nie, waar ek nie meer sekere 
dinge wil toelaat nie.  
Ek wil wegloop van enige iets wat tot konflik of n argument kan lei.  
Ek wil wegloop van enige iemand of enige iets wat my aftrek.  
Ek wil wegloop van enige iemand wat nie my waarde raaksien nie. 
Ek wil wegloop van enige iemand wat nie my hart raaksien nie. 
Ek wil wegloop van dit wat my seermaak. 
 
Die feit is, daar is baie dinge in elkeen van ons se lewens waarvan ons kán wegloop, maar dan is daar ook 
vele dinge waarvan ons níe kan wegloop nie. Dinge waar ons nie daardie keuse van afstand kry kan 
uitoefen nie. Ek kan nie wegloop van n stukkende lyf af nie, of wegloop van blindheid af nie. (Ek gaan nie 
kan sien waarheen om weg te loop nie … )  
 
So is daar ook baie dinge in JOU lewe waarvan jy nie kan wegloop nie, né?  
Dit waarvan ons nie kan wegloop nie, moet ons eerder ‘embrace’. Ja, selfs die seer in ons lewens. Dit help 
nie ons vermors al ons energie daarop om afstand te probeer kry van sekere dinge waar dit net nie 
moontlik is nie. Onttrek eerder jou energie uit daardie geveg en belê dit in die ‘embracing’, die omarming 
van die seer in jou lewe. Maak dit jou eie, maak dit deel van jou lewe sonder dat dit jou doel in die lewe 
ontwrig. Ons moet seker maak dat dit waarvan ons nie kan wegloop nie, van ons n sterker, n mooier mens 
maak. Ons het egter energie nodig om dit te kan doen.  
Staan bietjie stil en dink aan die dinge waarvan jy wel kan wegloop. Dink dan ook aan dit waarvan jy nie 
kan wegloop nie, maar waarteen jy elke dag skop om van weg te kom. En in die proses baie energie 
vermors.  
 
Daar waar ons die keuse het om dinge agter te laat, om van dinge of mense weg te loop, laat ons dit doen. 
Loop weg van die mense wat jou lewe moeilik maak, wat jou aftrek. Loop weg van onnodige drama in jou 
lewe wat jou hart ongelukkig maak. Loop weg van mense wie jy gedurigdeur moet oortuig van jou 
opregtheid en jou intensies. Loop weg van dit wat jou lewe omkrap en sleg maak. Daar is soveel dinge in 
elkeen van ons se lewens waarvan ons nie kan wegloop nie, maar kom ons fokus vandag op dit waar ons 
wel daardie keuse het. Kom ons maak die keuse om ook weg te beweeg van emosies wat destruktief is in 
ons lewens - teleurgesteldheid in mense, woede teenoor mense, ongelukkigheid met mense, om net n paar 
vbe te noem. Jy het waarde, beweeg weg van mense wat nie jou waarde raaksien nie. Beweeg weg van jou 
eie gedagtes dat jy nie waarde het nie - jy HET waarde! En leer om die dinge in jou lewe wat jy nie graag 
daar wil hê nie, maar nie van kan wegloop nie, te ‘embrace’. Maak dit jou vriend, ‘befriend’ dit soos wat 
ons op facebook doen. Met n vriend kan jy n pad stap. Met die seer in jou lewe kan jy ook n mooi pad stap, 
indien jy dit jou vriend gemaak het. Blindheid is my vriend, my siekte is my vriend, my misvormde lyf is 
my vriend, kanker is my vriend - ek is gemaklik om my pad saam met hulle as vriende te stap. As vyande, 
nee daarvoor sien ek nie kans nie.  
 
En jy? Het jy jou spesifieke seerkry in jou lewe al ‘befriend’? Of probeer jy elke dag met n vyand jou 
lewenspad stap?  
 
Filippense 3:13-14 
“Maar een ding doen ek: ek maak my los van wat agter is en strek my uit na wat voor is. Ek span my in om 
by die wenstreep te kom, sodat ek die hemelse prys kan behaal waartoe God my geroep het in Christus 
Jesus.” 
 
Groete Janine, 
info@themustardseedwithin.co.za 
083 634 8020 
https://themustardseedwithin.co.za/ 

 

 

https://themustardseedwithin.co.za/?fbclid=IwAR2dgeffB4dUbHNsc-9KUJoy20H3ELlYCasvnsyDMIDjIs1D3rHsJzJaDNs


 

 

 
 
 
 
 
 
 
 
 

 
 
 
 

Boek hierdie datums nou al in jou dagboek! 
Oud en jonk is welkom. 

AANBIDDINGSBEDIENING – 2023 PROGRAM 
 

  

16 Julie 2023 18:00 

Gebedsaand 

 

17 Sept 2023 17:00 

Aanbidding- en Lofprysingsaand 

 

10 Des 2023 17:00 

Aanbidding- en Lofprysingsaand 
  
 

 

 

 

 
 
 
 
 
 
 

 
 

 

 

 

 

 

Jy kan ook jou dankoffer en 
bydraes vir die gemeente deur 

die  ZAPPER selfoon 
toepassing gee. 

 
 
 
 
 
 
 
 
 
 
 
 

Vir meer inligting of navrae:  
Charlene @ 0218535991 



AANBIDDINGSBEDIENING 

Vir enige gebedsversoeke (kan anoniem ook geplaas word), kontak asb 

vir Lémari by 082 692 9086 of lemaribkkr@gmail.com 

 

Gebedsversoeke kan ook in die rooi posbus by die kerkkantoor ingegooi word.  

Gebed is hoe ons mekaar dra – deur die goeie en slegte tye! 
 
 

 
 

 
 

 

 
 

 
 

 

 
 

 
 

 
 

 

 
 

 
 

 

 
 

 
 

 

 
 

 
 

 
 

 

 
 

 
 

 

 
 

 
 

 
 

 
  

SNUFFELMARK DATUMS 2023 

Laaste Woensdag van ’n maand om 12:00 
 

26 April / 31 Mei / 28 Junie 
26 Julie / 30 Augustus / 27 September 

 
Geen Snuffelmark in Oktober, November en Desember weens ons kerk 

se Feesmark en die Kersmark in Desember 
Skenk jou ou klere, gordyne, handdoeke, meubels ens. vir die 
snuffelmark. Laai dit tydens kantoorure by die kerkkantoor af. 

mailto:lemaribkkr@gmail.com


 

God is Alles… 
en dit is genoeg. 


